
సరస్వతీస్తుతిః ౩

ఓం సితవర్ణాలఙ్కారే  సరస్వతి సమస్తవాఙ్మయాధారే ! ।
కమలజమానసవరటే మృగాఙ్కధవలే నమస్తుభ్యమ్ ॥ ౧॥
ధన్యః స ఏవ లోకే స ఏవ పూజ్యః స ఏవ సర్వగురుః ।
యస్య ముఖకమలకోశే వాఙ్మయా కులదేవతే వససి ॥౨॥
కస్త్వాం వినా వివేకీ వివేకవికలస్య నిష్ఫలం జన్మ ।
తస్మాద్భారతి భవినాం త్వమేవ హేతుర్వివేకేఽపి ॥ ౩॥
లక్ష్మీవానపి పురుషః శూరః సుభగోఽపి కామసమరూపః ।
వృష ఇవ విబుధసభాయాం ప్రతిభాత్యమలే  త్వయా రహితః ॥ ౪॥
మునిమనుజమాననీయోమాతర్మూర్ఖోఽపి  మానవో దక్షః ।
నిఃశేషశాస్త్రవక్తా  త్వన్మన్త్రధ్యానతో  భవతి ॥ ౫॥
కువలయదృశః క్వ తావద్వేశ్మని విలసన్తి కుచభరానమ్రాః  ।
యావదసితాబ్జనయనే  న త్వం తుష్టాసి  దేవి భువి భవినామ్ ॥౬॥
జిత్వా నరోరిరాజకమగగురుగజవాజిపురుషబలసహితః ।
యదుపైతి  తత్సమగ్రం  త్వచ్చరణనుతేః ఫలం తస్య ॥ ౭॥
ఆవర్జితాపి  కష్టైరిహ  జన్మని ముఞ్చతి నరం శ్రీః  ।
న త్వం సప్తభవేష్వితి మత్వా కో నౌతి నో భవతీమ్ ॥౮॥
కవివరవదనసరోరుహవిహరణవిస్రమ్భవిభ్రమద్భ్రమరి   ।
భగవతి పఞ్చముఖీశ్వరి వాగీశ్వరి నమస్తేఽస్తు ॥౯॥
శమ్భుప్రణతాం  వాణీం భక్త్యా యః స్తౌతి సోఽచిరేణైవ  ।
అవహితబుద్ధిప్రసరః   కవిరాజో జాయతే మనుజః ॥ ౧౦॥
ఇతి సరస్వతీస్తుతిః సమాప్తా ।
Proofread by Aruna Narayanan narayanan.aruna at gmail.com

1



సరస్వతీస్తుతిః ౩

Sarasvati Stuti 3

pdf was typeset on October 3, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

